ՀԻՄՆԱՎՈՐՈՒՄ
[bookmark: _Hlk44354799] «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ

[bookmark: _Hlk44359539]1. Անհրաժեշտությունը։ «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է Կառավարության 2025 թվականի մայիսի 8-ի N 569-Լ որոշման 1-ին կետի 1-ին ենթակետի բ․ պարբերությամբ հաստատված Սպանդանոցների կողմից մատուցվող խոշոր եղջերավոր կենդանիների սպանդի ծառայության վճարի մասնակի փոխհատուցման ծրագրի (այսուհետ՝ Ծրագիր) իրականացման արդյունքում առաջացող պարտավորությունների կատարումն ապահովելու անհրաժեշտությամբ։
2. Ընթացիկ իրավիճակը և խնդիրները։ Մսեղիքի իրացման շղթայում սպանդանոցների դերը մեծացնելու, ազգաբնակչությանը որակյալ և անվտանգ մսեղիքի մատակարարումներ ապահովելու և սպանդանոցային սպանդը խրախուսելու նպատակով Կառավարության կողմից ընդունված Ծրագրով նախատեսվում է սպանդանոցային սպանդի ծառայություն ձեռք բերող ֆերմերային տնտեսությանը մատուցած սպանդի ծառայության դիմաց պետության կողմից սպանդանոցին տրամադել մատուցված ծառայության վճարի մասնակի փոխհատուցում՝
1) ֆերմերային տնտեսության կողմից յուրաքանչյուր խոշոր եղջերավոր կենդանու սպանդի ծառայության ձեռքբերման համար սպանդանոցի սահմանված վճարի չափով, բայց ոչ ավելի, քան 10000 ՀՀ դրամ.
2) նախապես սահմանված սանիտարական օրերին բրուցելոզով հիվանդ կամ դրական հակազդած յուրաքանչյուր խոշոր եղջերավոր կենդանու սպանդի ծառայության ձեռքբերման համար սպանդանոցի սահմանված վճարի չափով, բայց ոչ ավելի, քան 15000 ՀՀ դրամ։
Ծրագրի իրականացման համար անհրաժեշտ ֆինանսական միջոցների պահանջարկը գնահատվում է շուրջ 200.0 մլն դրամ։
3. Կարգավորման նպատակը և բնույթը։ Նախագծով առաջարկվում է «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ կատարել համապատասխան փոփոխություններ և լրացումներ, ըստ որոնց 1022 Գյուղատնտեսության խթանման ծրագիրը լրացվում է նոր Սպանդանոցների կողմից մատուցվող խոշոր եղջերավոր կենդանիների սպանդի ծառայության վճարի մասնակի փոխհատուցման ծրագիր և Սպանդանոցների կողմից մատուցվող խոշոր եղջերավոր կենդանիների սպանդի ծառայության վճարի մասնակի փոխհատուցման ծրագրի շրջանակներում ստացված դիմումների ուսումնասիրության և մոնիթորիգի իրականացում միջոցառումներով, որոնց իրականացման նպատակով անհրաժեշտ համապատասխանաբար 194․2 և 5.8 մլն դրամը հատկացվում է 1022 Գյուղատնտեսության խթանման ծրագրի 12017 Սպանդանոցային ծառայություն մատուցող տնտեսավարողներին աջակցության տրամադրում միջոցառումից՝ վերաբաշխում կատարելու միջոցով։ 
[bookmark: _GoBack]Սպանդանոցների կողմից մատուցվող խոշոր եղջերավոր կենդանիների սպանդի ծառայության վճարի մասնակի փոխհատուցման ծրագրի 194․2 մլն դրամ բյուջեն հավասարաչափ բաշխվում է երրորդ և չորրորդ եռամսյակների միջև։ Ոչ ֆինանսական արդյունքային ցուցանիշ նախատեսվում է սպանդանոցային սպանդի ծառայության մատուցմամբ սպանդի ենթարկված խոշոր եղջերավոր կենդանիների գլխաքանակը, որը պլանավորվում է 19420 գլուխ։ 
Սպանդանոցների կողմից մատուցվող խոշոր եղջերավոր կենդանիների սպանդի ծառայության վճարի մասնակի փոխհատուցման ծրագրի շրջանակներում ստացված դիմումների ուսումնասիրության և մոնիթորիգի իրականացում միջոցառման 5.8 մլն դրամ բյուջեն հավասարաչափ բաշխվում է երրորդ և չորրորդ եռամսյակների միջև։ Ոչ ֆինանսական արդյունքային ցուցանիշ նախատեսվում է սպանդանոցների տեղակայման վայրի համայնքները, որը պլանավորվում է մինչև 35։
Միաժամանակ առաջարկվում է 1022 Գյուղատնտեսության խթանման ծրագրի 12017 Սպանդանոցային ծառայություն մատուցող տնտեսավարողներին աջակցության տրամադրում միջոցառման որպես ոչ ֆինանսական՝ «Աջակցություն ստացող տնտեսավարողներ» 10 ցուցանիշը փոխարինել 3-ով։
Նվազեցվող միջոցառումների գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
4. Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Նախագծի ընդունման արդյունքում  հնարավորություն կլինի Ծրագրի շրջանակներում պետության կողմից մասնակի փոխհատուցել ֆերմերային տնտեսությունների կողմից ձեռք բերվող սպանդի ծառայության վճարը։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն որոշման նախագիծը բխում է Կառավարության 2021 թվականի նոյեմբերի 18-ի N 1902-Լ որոշումով հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի Էկոնոմիկայի նախարարության բաժնի 9.6-րդ միջոցառման  «Հայաստանի Հանրապետությունում սննդամթերքի անվտանգության ապահովում» ակնկալվող արդյունքից (հղում՝  https://www.arlis.am/Annexes/7/2023_N2300hav.1.pdf, 253-րդ էջ), ըստ որի նախագծի ընդունման պարագայում ազգաբնակչությանը կմատակարարվի որակյալ և անվտանգ մսեղիք։
